
Mesazh 
nga Drejtuesit
e Bankës

Të nderuar punonjës, aksionerë, klientë dhe 
partnerë,

Është një kënaqësi e veçantë t’ju prezantojmë 
raportin vjetor të ABI Bank për vitin 2023, një vit i 
cili reflekton jo vetëm arritje rekord në shumë fusha 
të aktivitetit bankar për të disatën herë radhazi, por 
edhe angazhimin e vazhdueshëm për të konsoliduar 
reputacionin e bankës sonë si një institucion 
financiar që i përgjigjet shpejt dinamikave të tregut 
dhe që është gjithmonë pranë nevojave të klientëve 
tanë. Ky vit ka qenë dëshmi e fuqisë dhe fleksibilitetit 
tonë në përballjen me sfidat dhe mundësitë e tregut, 
duke kthyer shumë situata në histori suksesi. Përmes 
rritjes së qëndrueshme në sektorët kryesorë të 
kredidhënies korporative dhe aktivitetit të rrjetit të 
degëve, investimeve financiare brenda dhe jashtë 
vendit si dhe përmirësimeve të vazhdueshme në 
teknologji, kemi arritur një fitimshmëri shumë të 
kënaqshme duke vijuar në të njëjtën kohë të jemi 
edhe një partner i besueshëm bankar dhe shtyllë e 
rëndësishme mbështetëse për ekonominë vendase.

Kredidhënia korporative rezultoi me një rritje rekord 
të aktivitetit duke i mundësuar bankës të arrijë 
pothuajse 7% të tregut të kredive për vitin 2023. Banka 
vazhdoi të përforcojë marrëdhëniet ekzistuese por 
edhe zgjeroi bazën e kredidhënies duke mbështetur 
një numër të konsiderueshëm klientësh të rinj. Për të 
disatin vit radhazi, aktiviteti u fokusua në sektorët e 
turizmit, të energjitikës, tregtisë me pakicë e shumicë, 
të ndërtimit e disa sektorë të tjerë të rëndësishëm 
që po përjetojnë rritje domethënëse vitet e fundit. 
Shtimi i nivelit të kapitalit të bankës dhe një raport 
mjaftushmërie që në fund të vitit rezultoi mbi 20% 
i dha mundësinë ABI-t të mbështesë projekte edhe 
më madhore duke u përfshirë tashmë në pothuajse 
çdo sipërmarrje strategjike si edhe në kredi në 
sindikatë me banka të tjera.

Ndërsa flasim për kredidhënien nuk mund të mos 
përmendim një nga arritjet tona më të rëndësishme 
për vitin 2023 që ishte ulja e raportit të kredisë me 
probleme (NPL) në 1.2%, niveli më i ulët në të gjithë 
sistemin bankar. Ky rezultat i jashtëzakonshëm është 
fryt i strategjisë sonë të kujdesshme të menaxhimit 
të portofolit të kredive të reja si dhe i përpunimit 
efikas, në bashkëpunim të ngushtë me partnerë e 

klientë, të kredive me probleme të trashëguara nga 
bankat e blera në vitet e shkuara.

Në Divizionin e Retail, kemi arritur prurje depozitash 
të reja përtej çdo pritshmërie, një performancë e cila 
jo vetëm rriti nivelin e likuditetit të bankës por edhe 
përmirësoi pozicionin tonë në tregun e depozitave, 
ndërsa tregoi që banka ishte në gjendje të rritet me 
një hap më të madh se tregu në tërësi. Një rezultat i 
tillë vjen si pasojë e një sërë fushatash të suksesshme, 
një shërbim cilësor dhe një strategjie normash 
interesi konkurruese por mbi të gjitha dëshmon se 
ABI është një institucion që gëzon plotësisht besimin 
e individëve dhe familjeve të cilët zgjedhin bankën 
tonë për investimet e tyre financiare.

Një tjetër moment i rëndësishëm për vitin 2023 ku 
përpjekjet kryesore serish i pati ekipi i Divizionit të 
Retail ishte alokimi dhe shitja e suksesshme, pas 
atij në vitin 2022, e një obligacioni të nënrenditur të 
bankës. Ngjashmërisht me vitin që shkoi, edhe ky 
ishte një hap strategjik që forcon më tej strukturën 
tonë të kapitalit dhe aftësinë për të mbështetur 
rritjen e ardhshme të bankës.

Departamenti i Thesarit bëri një punë të shkëlqyer 
duke menaxhuar me sukses një portofol investimi 
domethënës që përfshin si instrumenta financiarë 
të Qeverisë Shqiptare dhe Ndërkombëtare. Përmes 
strategjive të kujdesshme dhe tempizmit në blerje 
dhe shitje, kjo veprimtari rezultoi me fitime të 
konsiderueshme duke kontribuar ndjeshëm në 
stabilitetin dhe përfitueshmërinë e bankës. 

Në fushën e investimeve vlen për t’u përmendur 
performanca e fondeve të menaxhuara nga ABI 
Invest, ku të tre fondet ABI EIA, ABI Flex EUR dhe 
ABI Flex USD ju rikthyen rritjes së çmimit në krahasim 
me vitin e vështirë 2022. Në veçanti ABI Flex EUR dhe 
USD arritën pothuajse 10% dhe 9% rritje respektive 
në çmimet e kuotes në fund të vitit 2023 krahasimisht 
me dhjetorin e vitit të mëparshëm.

Në aspektin teknologjik, realizuam me sukses 
një përmirësim të rëndësishëm të platformës së 
bankingut online duke ofruar një eksperiencë 24/7 
për pagesat për klientët tanë. Tashmë klientët mund 
të kryejnë transaksione me të njëjtën shpejtësi dhe 

siguri të lartë në çdo moment të ditës së tyre. Një tjetër 
risi ishte futja e funksionalitetit të pranimit (për ATM) 
dhe lëshimit të kartave Mastercard në bankën tonë, 
duke thelluar më tej aksesin e klientëve tanë në rrjetin 
global të pagesave dhe duke shtuar fleksibilitetin e 
shërbimeve të ofruara. Këto përmirësime reflektojnë 
përpjekjet tona të vazhdueshme për t’iu përshtatur 
nevojave të tregut dhe për të ofruar një eksperience 
digjitale në hap me kohën.

Si një element i rëndësishëm i veprimtarisë dhe 
identitetit tonë, gjatë vitit 2023 kontributi në kuadër 
të përgjegjësisë sociale dhe korporative jo vetëm 
që nuk ka munguar por ka përfshirë një numër 
të lartë iniciativash dhe programesh që synojnë 
përmirësimin e jetës së komuniteteve ku operojmë. 
Nga investimet në edukim, përfshi atë financiar, dhe 
projekte për mbrojtjen e fëmijëve, grave, grupeve 
në nevojë, mjedisit, etj. Këto iniciativa pasqyrojnë 
përkushtimin tonë për të qenë një institucion që 
kujdeset në mënyrë serioze dhe të vazhdueshme 
edhe për impaktin që kemi në shoqëri. 

Sa i takon vitit në vijim, banka ka objektiva ambicioze 
për të konsoliduar rolin si një aktor kyç në fushën e 
kreditimit korporativ duke u fokusuar në kredi me 
impakt kombëtar dhe strategjik, duke mbështetur 
projekte që përmirësojnë infrastrukturën dhe më në 
tërësi, zhvillimin ekonomik të vendit. Në këtë drejtim 
do të jetë me rëndësi edhe përfshirja më e madhe e 
bankës në aktivitetin e nënshkrimit të obligacioneve 
korporative në mënyrë që t’u ofrojmë klientëve 
tanë mundësinë për të diversifikuar burimet e tyre 
të kapitalit dhe për të përdorur instrumenta të reja 
financiare. Gjithashtu do të zgjerojmë rrjetin e degëve 
tona për të rritur burimet e likuditetit dhe për të qenë 
sa më pranë klientëve tanë dhe nevojave të tyre.

Të gjitha këto arritje dhe plane për të ardhmen nuk 
do të ishin të mundura pa punën e palodhur dhe 
me dedikim të ekipeve tona si edhe mbështetjen 
e pakursyer të klientëve dhe partnerëve tanë. Ju 
falenderojmë që jeni pjesë e rrugëtimit tonë dhe 
shpresojmë që edhe në vitet në vijim të ndërtojmë 
së bashku suksese të tjera të qëndrueshme.

Faleminderit për besimin tuaj!

Andi Ballta
Brunilda Papa (Jakovi)
Igli Sulaj

KËSHILLI DREJTUES

Kathryn Swintek
Kryetare e Këshillit Drejtues
Anëtare e Pavarur

Rezzo Ernst Schlauch
Anëtar i Këshillit Drejtues
Anëtar i Pavarur

Edmond Coku 
Anëtar i Këshillit Drejtues
Anëtar i Pavarur

Andi Ballta
Anëtar i Këshillit Drejtues
Drejtor Ekzekutiv i Përgjithshëm 

Brunilda Papa
Anëtare e Këshillit Drejtues
Drejtore e Njësisë së Operacioneve 
dhe Retail

Banka Amerikane e Investimeve SHA, është shoqëri aksionare me 
Aksionar të vetëm, e licensuar rregullisht për të zhvilluar veprimtarinë 
bankare në përputhje me Statutin e Bankës dhe legjislacionin në fuqi.

Banka, e cila cilësohet si një bankë butik, organizohet dhe menaxhohet 
në bazë të legjislacionit bankar shqiptar, praktikave më të mira bankare 
ndërkombëtare, si dhe në bazë të politikave, procedurave e rregulloreve 
të brendshme të saj, të hartuara e miratuara në përputhje me parimet 
dhe mekanizmat e kontrollit. Të gjitha këto, janë kolonat mbi të cilat 
është ndërtuar një strukturë efikase dhe eficiente, transparente për 
investitorët, që njeh dhe respekton të drejtat e klientëve të saj, kërkesat 
themelore e thelbësore të legjislacionit shqiptar, si dhe duke siguruar 
interesat legjitime të Aksionarit të Bankës. 

Parimet  bazë të Qeverisjes 
Korporative janë si vijon: 

1.1. Të drejtat e Aksionarit 

Banka ka vendosur rregulla që garantojnë për aksionarin, marrjen 
e informacionit të plotë mbi kushtet financiare të Bankës, si dhe mbi 
vendimet e Manaxhimit që ndikojnë ndjeshëm në veprimtarinë e saj. 
Aksionari i vetëm është një organ vendimmarrës i cili ushtron autoritetin 
e tij në përputhje me Statutin e Bankës, Kodin e Qeverisjes Korporative 
dhe dispozitat ligjore në fuqi.

1.2. Përbërja e Këshillit Drejtues 

Këshilli Drejtues përbëhet nga pesë anëtarë ekzekutivë dhe jo ekzekutivë 
(të pavarur), në përputhje me kërkesat e Ligjit për Bankat në Shqipëri. 
Diversiteti në arsim, përvojë dhe në fushat e ekspertizës së anëtarëve të 
Këshillit Drejtues është një faktor kyç në drejtimin e një banke boutique.

1.3. Detyrat e Këshillit Drejtues 

Këshilli Drejtues, është një organ vendimmarrës, i cili i përgjigjet 
drejtpërdrejt aksionarit të vetëm. Këshilli Drejtues në përputhje me 
Statutin e Bankës dhe Kodin e Qeverisjes Korporative përcakton 
vizionin, misionin dhe strategjinë e Bankës. Qëllimi kryesor i Këshillit 
Drejtues është të sigurojë veprimtari të shëndetshme të kompanisë, 
duke ndjekur rritjen afatgjatë të vlerës ekonomike të saj, nëpërmjet 
monitorimit, drejtimit dhe kontrollit të ekzekutivit në përputhje me 
interesat e aksionarit.

1.4. Kontrolli i Brendshëm 

Banka ka një divizion të organizuar të Kontrollit të Brendshëm, i 
mbikëqyrur nga Komiteti i Kontrollit të Bankës. Ky i fundit, në përputhje 
me kërkesat ligjore, përbëhet nga tre anëtarë të pavarur, ekspertiza e 
te cilëve dhe monitorimi që ata kryejnë, është një ndihmë e vlefshme 
dhe e vazhdueshme për Bankën. Kryetari i Komitetit të Kontrollit është 
njëkohësisht anëtar i Këshillit Drejtues.

ABI Bank konfirmoi pozicionin e saj në treg edhe 
për vitin 2023 si një ndër bankat që vijon me rritje 
të theksuar në sektorin bankar në Shqipëri. ABI 
Bank është krenare për pozicionin e saj, si një bankë 
butik, e fokusuar në ndërtimin e marrëdhënieve 
afatgjata me klientët dhe ofrimin e mbështjetjes 
financiare me qëllim përmbushjen e kërkesave të 
veçanta të klientëve. Me fokusin ekskluziv te klientët, 
ne po bëhemi gjithmonë e më tepër një partner i 
besueshëm dhe burim kryesor e i rëndësishëm i 
kapitalit për bizneset (shoqeritë e medha, të mesme 
e të vogla) në sektorin publik e privat në vend, duke 
ofruar një sërë produktesh dhe shërbimesh nga 
kredi afatshkurtra për kapital qarkullues në kredi 
afatagjata për investime.

Përkujdesi dhe përparësia që i japim klientëve, ka 
mundësuar që ABI Bank të përfaqësojë pothuajse 7% 
të tregut të kredive për vitin 2023. Ne kemi vazhduar 
të mirëmbajmë marrëdhëniet tona ekzistuese me 
klientët dhe për më tepër kemi zgjeruar bazën e 
kreditimit duke mbështetur dhe financuar klientët 
ekzistues dhe të rinj. 

Ne e mbyllëm vitin 2023 me një total kreditimi në 
shumën rreth EUR 460 Milionë në nivel Banke duke u 
rritur me rreth 20% krahasuar me vitin 2022, dhe duke 
vijuar të mbetemi një institucion i qëndrueshëm dhe 
i angazhuar për t’i shërbyer klientëve tanë dhe për të 
kontribuar në zhvillimin e ekonomisë shqiptare.

Viti 2023  ishte i disati vit radhazi që ABI bank 
rikonfirmoi pozicionin e saj në tregun bankar në 
Shqipëri si nje bankë solide dhe e fokusuar për 
të mbështetur sektorët e turizmit, të energjitikës, 
tregtisë me pakicë, tregtisë me shumicë, të ndërtimit 
e të tjerë sektorë të rëndësishëm strategjik në 
Shqipëri, që po përjetojnë rritje dhe zgjerim të 
rëndësishëm. Përmirësimi në nivelin e kapitalit të 
bankës dha mundësinë që ABI të mbështesë projekte 
akoma edhe më madhore dhe me impakt të lartë në 
ekonominë e vendit.

Ne disbursuam kredi të reja në vlerë prej rreth Euro 
150 milion ndaj klientëve të biznesit, me fokus në 
financimin e hoteleve apo projekteve të ndërtimit, 
infrastrukturës energjitike e të tjera. Totali i portofolit 
të kredive të biznesit konsiston në mbi 500 kompani 
në të gjithë sektorët e industrisë së vendit, duke vijuar 
të jetë një portofol i larmishëm dhe i diversifikuar. 

Gjithashtu gjatë vitit 2023, klientët e biznesit, kanë 
rritur ndjeshëm edhe nivelet e likuiditeteve në 
llogari rrjedhëse apo depozita si dhe aktivitetin e tyre 
operacional, duke treguar besimin e lartë ndaj bankës, 
si një partner i rëndësishëm në shërbime financiare, 

dhe duke dëshmuar se tashmë mbështetja e ABI 
Bank për biznesin përkthehet në një bashkëpunim 
360-gradësh ku gjithmonë në qendër të vëmëndjes 
mbetet klienti.

Pavarësisht sfidave ne vazhduam të ndjekim një 
qasje të kujdesshme ndaj rrezikut të kredisë, duke e 
përmirësuar atë krahasuar me një vit më parë, me një 
normë të ulët të kredive me probleme (NPL ratio) në 
1.2% (ndërsa për kredinë e biznesit është edhe më e 
ulët, 0.3%). Kjo statistikë, nga më të ultat në tregun 
vendas, tregon angazhimin tonë ndaj praktikave të 
kujdesshme të kreditimit dhe fokusin tonë në cilësi 
të lartë të kredidhënies.

Sa i takon të ardhmes, ne vazhdojmë të jemi optimistë 
për bankën tonë dhe ekonominë shqiptare. Me një 
bazë kapitali të fortë, një ekip të talentuar dhe të 
përkushtuar, dhe një angazhim për të mbështetur 
rritjen dhe zhvillimin e klientëve tanë, besojmë se 
jemi në pozicion të mirë për të vazhduar të rritemi 
dhe të jemi të suksesshëm në vitet që vijnë.

2023

EUR 460 Milionë

një total kreditimi në shumën rreth

Segmenti Retail ka treguar një performancë shumë të 
kënaqshme gjatë vitit 2023, duke tejkaluar objektivat 
kryesore financiare dhe duke demonstruar një rritje 
të vazhdueshme të pjesës së tregut që zë. Portofoli 
i depozitave u rrit me 12% krahasuar me vitin 2022, 
falë fushatave të suksesshme dhe një strategjie 
konkurruese të normave të interesit.

Pjesa e tregut të depozitave Retail të ABI tregoi një 
rritje të qëndrueshme nga 5.5% në 5.8% dhe një rritje 
vjetore më të lartë se sa mesatarja e tregut. 

Klientët Retail patën mundësinë të investojnë 
kursimet e tyre në shumëllojshmëri produktesh 
investimi, si depozita me afat dhe fonde investimi. 
Në frymën e bankës së investimeve, për t’i dhënë 
më shumë mundësi diversifikimi dhe maksimizimi 
të nivelit të kthimit, edhe gjatë 2023 klientët patën 
mundësinë e investimit në Obligacion të Nënrenditur 
të emetuar nga banka në Euro dhe Lek.

Investimi në këto lloj titujsh, dëshmoi edhe njëherë 
besimin e lartë të klientëve të bankës ndaj strategjisë 
së saj të rritjes, qëndrueshmërisë dhe madhësisë së 
kapitalit.

Portofoli i kredive mbeti i qëndrueshëm pavarësisht 
kushteve sfiduese të tregut, me fokus në cilësinë 
e portofolit, duke rezultuar në një përmirësim të 
normës së kredive me probleme (NPL) në 4.9%. 

Gjatë vitit 2023, në vijim të strategjisë së ndjekur 
prej disa vitesh, rrjeti i degëve kontriboi jo vetëm 
ne kredidhënien ndaj segmenteve të biznesit që 
menaxhohen në degë, por edhe në referime kredish 
të segmenteve SME dhe Korporatë. 

Në total, kontributi i Retail ka qenë gjenerim kredish 
në vlerën EUR 38 mio. Sa i takon depozitave, rritja 
e bazës së klientëve depozitorë kombinuar me 
produkte inovatore dhe tërheqëse për klientët, 
prodhuan një rritje të portofolit të depozitave prej 
EUR 71 milionë.

Trajnime të vazhdueshme u zhvilluan nga strukturat 
e Biznesit Retail për të gjithë Rrjetin e degëve lidhur 
me cilësinë operacionale, shitjen dhe produkte të 
ndryshme të Bankës, me synimin për rritjen e cilësisë 
në ofrimin e shërbimeve bankare ndaj klientëve. 
Departamente të tjera të Bankës vijuan trajnimet 
e tyre periodike me stafin e degeve në lidhje me 
sigurinë kibernetike dhe parandalimin e pastrimit të 
parave.

2023

2023

5,5% → 5,8% 

EUR 71 milionë

rritje të qëndrueshme

rritje e portofolit te depozitave prej 

Në 2023 Banka vijoi investimet në përmirësimet 
teknologjike në funksion të rritjes së shërbimit dhe 
plotësimit të një game sa më të gjerë të kërkesave të 
klientëve. Në veçanti, mund të përmendim zhvillimet 
në Online Banking, nëpërmjet të cilit synohet që 
klientët të përfitojnë shërbim jo vetëm të shpejtë, në 
çdo kohë dhe kudo që janë, por edhe të marrin të 
njëjtat shërbime me ato që ofrohen në degë.

Ne, ABI, vijuam kryerjen e investimeve të 
rëndësishme në produkte, teknologji dhe 
njerëz, ndërsa ushtrojmë rregulla strikte të 
administrimit të rrezikut. 
Gjatë gjithë vitit 2023, ne demonstruam fuqinë e  filozofisë sonë të investimit dhe principeve 
që na drejtojnë, duke qenë prezent dhe pranë klientëve tanë, duke iu ofruar vlerë të 
shtuar me produktet tona me siguri maksimale e kosto minimale, duke i përafruar ata me 
standardet më të mira botërore e evropiane të operimit e sigurisë në shërbime. 

Investimet në fushën e TIK kanë vijuar të jenë të rëndësishme gjatë 2023, në mbështetje 
të kërkesave të biznesit për produkte e shërbime të reja, përmirësimit të vazhdueshëm të 
eksperiencës së klientëve si në operacionet online edhe në dege, digjitalizimit të proceseve 
dhe rritjes të eficencës operacionale, shtimit të kapaciteteve infrastrukturore e njerëzore 
dhe rritjes të sigurisë.

Gjatë 2023, është vijuar me zhvillimin e infrastrukturës ekzistuese të TIK, implementime 
të teknologjive dhe të sistemeve të reja në fushën e sigurisë së informacionit. ABI Bank 
gjatë vitit 2023 ka realizuar implementimin e teknologjisë inteligjencë artificiale (AI) me 
fokus kryesor përmirësimin në sigurinë e informacionit dhe të të dhënave të klientëve të 
saj, duke zbuluar dhe parandaluar kërcënimet në kohë reale, automatizuar reagimet ndaj 
sulmeve dhe analizuar transaksionet bankare për çdo sjellje të dyshimtë. Implementimi 
i kësaj teknologjie, risi pranë ABI Bank ndihmon në mbrojtjen e të dhënave sensitive të 
klientëve, ul rrezikun e mashtrimeve dhe redukton gabimet njerëzore, duke siguruar një 
mbrojtje më të fortë dhe të vazhdueshme për klientët e ABI Bank.

Zhvillime te rëndësishme janë realizuar gjatë 2023 në Sistemin Qendror Bankar (CBS) 
dhe jashtë tij për ofrimin e produkteve të reja në depozita, kredi etj., përmirësimin e 
platformës online dhe shërbimeve të ofruara nëpërmjet saj, digjitalizimin e proceseve dhe 
operacioneve te brendshme veçanërisht të atyre që lidhen me shërbimin ndaj klientëve 
për të përmirësuar kohën e shërbimit ndaj tyre, integrimin me palë të treta dhe sistemet e 
tyre, qofshin këto institucione shtetërore apo ofrues të shërbimeve për publikun, njoftimin 
e menjëhershëm të klientëve me sms për veprimet bankare, dhe marrjen e opinionit të tyre 
për përvojën dhe cilësinë e shërbimit në degë nëpërmjet pyetësorëve online, etj.
Gjatë 2023 me qëllimin për të shtuarshërbimet dhe larmishmërinë e pagesave përmes 
kartave, ABI filloi bashkëpunimin dhe u anëtarësua pranë Mastercard si një anëtar i skemës 
së tyre të pagesave.

Në 2023 ABI shtoi shërbimin e Kartave të Biznesit për klientët e saj, një lehtësi operimi e 
shtuar për gjithë kompanitë, biznesmenët e punonjësit e tyre që janë në lëvizje e kërkojnë 
shërbim pagese të menjëhershëm.

Në 2023 flota e ATM të ABI rinovohet tërësisht dhe ATM përdoren me teknologjinë NFC – 
pa kontakt. Kjo mënyrë e funksionimit e bazuar mbi standardet ndërkombëtare të sigurisë 
së informacionit për mbrojtjen dhe kriptimin e komunikimeve, ka rritur sigurinë dhe 
shpejtësinë e shërbimit ndaj klientëve në përdorimin e ATM.
Në vitin 2023, platforma online e ABI Bank ofroi shërbimin e saj 24/7 dhe shtoi shërbimet 
e pagesave të menjëhershme, duke zbatuar masa të forta për të mbrojtur informacionin 
sensitiv të klientëve. Banka përqëndroi përpjekjet e saj që klientët të mos ndjejnë pasojat 
e sulmeve kibernetike dhe të vazhdojnë të kenë një përvojë të sigurt dhe të papenguar në 
shërbimet e tyre bankare, edhe në kushte sfiduese.
Gjatë vitit 2023, për qëllime të rritjes së cilësisë operacionale dhe përmirësimit të 

vazhdueshëm të eksperiencës së klientëve 
në rrjetin e degëve, investimet kanë 
vijuar me rinovimin e flotës së pajisjeve 
të përpunimit të kartëmonedhave, me 
pajisje të testuara dhe të certifikuara 
nga rregullatorët kombëtarë dhe 
ndërkombëtarë. 

Në fushën e menaxhimit të 
të dhënave, është realizuar 
optimizimi teknik i sistemit 
raportues (Datawarehouse) si 
dhe është vijuar me ndërtimin 
dhe përmirësimin e paketave 
raportuese për drejtuesit dhe 
njësitë e bankës, në funksion 
të sigurimit të informacionit të 
shpejtë për marrjen e vendimeve 
në çdo nivel.
Në 2023, ABI ka ndërmarrë 
investime të rëndësishme për 
rinovimin e infrastrukturës elektrike 
të godinës së zyrave qendrore me 
standarde bashkëkohore, duke rritur 
sigurinë e përgjithshme të ndërtesës 
dhe ambienteve të punës.

1.
Punonjësit
në ABI

2.	
Rekrutimet në 
ABI	

Me nje staf prej mesatarisht 350 punonjësish, ABI Bank është një 
punëdhënës, që garanton dhe angazhohet maksimalisht në krijimin 
e një mjedisi konkurrues për sa i përket kompensimit, zhvillimit dhe 
motivimit të stafit. 

Vetë qëllimi i punës, në Divizionin e Burimeve Njerëzore, është krijimi 
dhe ruajtja e nje ambienti pune tërheqës dhe profesionalisht stimulues.
Si gjithmonë, stafi vijon të jetë pika jonë më e fortë.

Gjatë vitit 2023, punonjësit tanë kanë treguar aftësi dhe përpjekje të 
forta për të përmbushur standardet dhe objektivat e përcaktuara si dhe 
për të realizuar në kohë e me sukses objektivat e Bankës. 

ABI, e orientuar plotësisht në misionin si bankë butik, karakterizohet 
tashmë nga një atmosferë e personalizuar, me fokus në shërbime më 
miqësore dhe të përshtatshme për komunitetin. Kjo nuk është më 
tendenca e momentit, por një stil jetë e qasje profesionale, që do të 
vazhdojë përgjithmonë në ABI.

Gjithashtu, politikat e bankës për punësim dhe trajtim në mënyrë të 
barabartë, i kanë mundësuar 87 punonjësve të gjejnë punë afatgjatë apo 
afatshkurtër, brenda institucionit tonë, duke siguruar procese rekrutimi 
të suksesshme.

Banka Amerikane e Investimeve, identifikuar gjithmonë në treg si një 
bankë butik, vijon të mbetet e tillë edhe në kuadër të rekrutimeve. 

Nëpërmjet një analize të kujdesshme të nevojave të bankës, ne përpiqemi 
të skicojmë profilin e dëshiruar të kandidatëve, duke synuar identifikimin 
e talenteve dhe ofrimin e mundësive më të mira për zhvillim profesional, 
motivim dhe mundësi për karrierë

Gjithashtu, Banka Amerikane e Investimeve, në kuadër të zgjerimit të 
rrjetit të degëve, gjatë vitit 2023 është fokusuar në rekrutimin e stafit të 
ri dhe trajnimin e tyre profesional.

3.
Funksione 
e aktivitete 
të Burimeve 
Njerëzore

4.	
Respektimi i 
diversitetit & të 
dhënat e fundit të 
BOD per gender

Duke patur në fokus të saj punonjësit, Banka Amerikane e 
Investimeve, angazhohet dhe investon cilësisht në ndërtimin e 
rrugës së zhvillimit të karrierës për të gjithë stafin e saj.

Trajnimet e ofruara nga ABI synohet të jenë të standardeve të larta e 
të ofruara nga lektoret më të mirë në treg, përtej atij lokal.

Divizioni i Burimeve Njerëzore, në përmbushje të kërkesave të 
biznesit e nevojave të stafit për trajnim, ka propozuar, organizuar 
dhe koordinuar trajnime të jashtme dhe të brendshme, duke bërë të 
mundur sjelljen e një produkti final cilësor dhe brenda standardeve 
të kërkuara, detyrimeve ligjore apo rekomandimeve të lena. 

Me qellim identifikimin e talenteve dhe prezantimin e bankës 
me studentët e 3 universiteteve të mirënjohura shqiptare, Banka 
Amerikane e Investimeve, ka qenë pjesë e Panaireve të Karrierës 
në “Universiteti Europian i Tiranës”, “Universiteti Metropolitan”, 
“Universiteti New York Tiranë”, “Universiteti i Tiranës”.

Në kuadër të ruajtjes së traditës së mirë, janë organizuar me sukses 
eventet e aktivitetet, të kthyera në kulturë tashmë në ABI, Festa e 
Fëmijeve (1 Qershori), Festa e Pavarësisë së Amerikës, Halloween, 
Festat e fundvitit për stafin. Gjithashtu, Banka Amerikane e 
Investimeve, si sponsor i Teatrit Kombëtar të Operas dhe Baletit, i 
ka dhënë mundësinë stafit të saj të ndjekë të gjitha premierat apo 
shfaqjet e ofruara në TKOB dhe ArTurbina.

ABI i konsideron punonjësit e saj si një faktor kyç suksesi për të 
arritur modelin e saj të biznesit. Për këtë arsye, Banka Amerikane 
e Investimeve siguron që çdo punonjës të trajtohet në mënyrë të 
drejtë, të barabartë, me dinjitet dhe respekt.

Divizioni i Burimeve Njerëzore, brenda fushës së tij të veprimit dhe 
kontrollit, garanton një angazhim maksimal në trajtimin në mënyrë të 
drejtë dhe të barabartë të individëve, duke mos lejuar diskriminimin 
në asnjë moment gjatë të gjitha fazave të punësimit në ABI.

ABI u jep mundësi të barabarta të gjithë kandidatëve dhe punonjësve 
pavarësisht nga mosha, gjinia, gjendja martesore, shtatzënia, statusi 
familjar, aftësia e kufizuar, raca, kombësia ose feja. 

Banka Amerikane e Investimeve është një ndër të vetmet banka në 
sistemin bankar, bordin e së cilës e drejton një anëtare femer.

Gjithashtu, koleget femra përbejnë 73% të forcës punëtore të ABI 
Bank dhe 62% përsa i takon menaxhmentit të lartë.

Dega
Qendrore

Lezhe
Dega Lezhe

Tiranë
Dega “Bajram 
Curri”

Korçë
Dega Korçë

Tiranë
Dega “Komuna 
e Parisit” 

Pogradec
Dega Pogradec

Tiranë
Dega “Sheshi 
Shtraus” 

Shkoder
Dega Shkoder

Tiranë
Dega “Samos 
Tower”

Kavajë
Dega Kavajë

Tiranë
Dega “Qendra 
Pajtoni”

Vlorë
Dega Vlorë

Tiranë
Dega “Rruga e 
Dibres”

Berat
Dega Berat

Tiranë
Dega “21 
dhjetori”

Lushnje
Dega Lushnje

Elbasan
Dega Elbasan

Durrës
Dega Durrës

Fier
Dega Fier

Sarande
Dega Sarandë

Gjirokastër
Dega Gjirokastër

0 1 1 2

0 3 1 4

0 5 1 6

0 7 1 8

0 2 1 3

0 4 1 5

0 6 1 7

0 8 1 9

1 0 2 1

0 9 2 0

1 1

Përgjegjësia Sociale  e Korporatës 2023

Banka Amerikane e Investimeve, dhuroi 40 pemë të llojit “Kumbull e 
Kuqe” për qytetin e Tiranës, të cilat u mbollën gjatë muajit qershor 
përgjatë Rrugës së Kavajës. Me këtë mbështetje ABI Bank dha 
kontributin e saj në shtimin e hapësirave të gjelbërta dhe kujdesit në 
ruajtjen e mjedisit. 

Një mbështetje kjo për të fuqizuar rritjen e sigurisë në qytetin turistik 
të Sarandës, si edhe për të hedhur një hap më tej në përmbushjen e 
synimeve ekologjike të këtij qyteti.

Banka Amerikane e Investimeve, në kuadër të FemFEST, mbështeti  
HARABEL Contemporary në projektin instalacioni “Këpucët e kuqe”. 
Instalacioni prej 600 palë këpucësh u vendos në Sheshin “Nënë Tereza”, 
në nderim të grave që nuk jetojnë më si pasojë e dhunës në familje apo 
dhunës me bazë gjinore. “Këpucët e kuqe” është një projekt fillimisht i 
shfaqur në Meksikë, ideuar dhe krijuar nga arkitektja dhe artistja Elina 
Chauvet.

Në muajin prill ABI Bank nisi bashkëpunimin me Fondacionin dhe 
Bankën Credins, duke qenë partnere së bashku në platformën e 
dhurimeve Smile.al. Përgjatë 2023, ABI Bank ka kryer dhurime për 8 
projekte të ndryshme, duke patur gjithmonë në fokus zhvillimin dhe 
mbështetjen në plotësimin e nevojave të shoqërisë.
Projekte ku ABI Bank ka kryer dhurime në Smile.al.

Projekti kishte qëllimin e realizimit të: Aktivitete psikosociale me fëmijët 
për të eksploruar strategji për vetërregullimin emocional, Seancat 
e terapisë me lojëra për të ndihmuar në vlerësimin dhe përpunimin 
e traumës në jetën e femijëve, Trajnimi dhe pajisja e 50 personave që 
punojnë me fëmijët në qendrat ditore apo rezidenciale.
Mbështetja plotësoi nevojën për blerjen e  60 kuti mjetesh qetësuese 
për të ndihmuar fëmijët të menaxhojnë më mirë emocionet dhe sjelljet 
e tyre, 2 sete të lëvizshme për terapinë e lojës për të ofruar seanca 
terapie, 4 sete për kendin e qetësisë në qendrat ditore/rezidenciale dhe 
materiale trajnuese për 50 persona që punojnë në qendrat për fëmijët 
në nevojë.

Projekti mbështeti familjet dhe femijët e prekur nga tërmeti i Turqisë 
në 6 shkurt 2023, të cilët u hasën me nevoja emergjente për strehim, 
ushqime, veshje, ndihmë mjekesore etj.

U mbeshtet realizimi i shfaqjes “Rrugëtim i ndryshëm, i njëjti destinacion” 
me fëmijët e Shkollës së fëmijës Zyber Hallulli.

Nëpërmjet mbështetjes së këtij projekti u mundësua blerja e Ipad 
dhe bicikleta. M.I.K.E. ka krijuar një smart software të dizenjuar për të 
mbështetur praktikat ditore (vlerësim dhe planifikim kujdesi, mbajtje 
dokumentacioni, menaxhim dokumentacioni) i cili ndihmon në uljen e 
burokracisë, maksimizim të kontakteve me klientët, etj.

MBJELLJA E PEMEVE
QERSHOR 2023 

ABI BANK DHURON 2 AUTOMJETE 
ELEKTRIKE PËR POLICINË 
BASHKIAKE TË SARANDËS 

INSTALACIONI “KËPUCËT E 
KUQE” - MARS 2023   

SMILE.AL

TRAUMA NË FËMIJERI – ALO!MIK

NDIHMË FINANCIARE PËR 
TËRMETIN NË TURQI – CARITASI 

SHQIPTAR 

RRUGËTIM I NDRYSHËM, I 
NJËJTI DESTINACION 

MIKE NË LAGJEN TIME 
- QENDRA MBËSHTETJE 
INFORMACION KUJDES 

EDUKIM (M.I.K.E) 

Nëpërmjet këtij projekti u mundësua blerja e patericave dhe veshjeve 
për ekipin e të amputuarve shqiptarë.
Mbështetje emergjente për të mbijetuarat e dhunës dhe fëmijet e tyre 
në momentin e denoncimit të dhunës. 
Synimi i këtij projekti ishte mbeshtetja emergjente e 5 grave të dhunuara.
Kualifikimi teorik dhe praktik i mësuesve të lëndës së edukimit fizik 
të shkollave të vendit Në bashkëpunim me Kryqin e Kuq Shqiptar, me 
ekspertë të Federatës Shqiptare të Sportit Shkollor, u bë e mundur 
ngritja e projektit “Kualifikimi teorik dhe praktik i mësuesve të lëndës 
së edukimit fizik të shkollave të vendit”. Projekti synon të kontribuojë në 
uljen e sedentaritetit dhe përmirësimin e aktivizimit fiziko-lëvizor të të 
rinjve, duke ndihmuar në zhvillimin e një fiziku të shëndetshëm.

Projekti synonte realizimin e kthimit të të rinjve, të cilët në shumë 
raste nuk kanë qenë kurrë në vendlindje. Lidhjet e tyre me Shqipërinë, 
historinë dhe zakonet e vendit tonë janë të dobëta dhe të kufizuara. 
Qëllimi i projektit është të ndryshojë mënyrën se si të rinjtë shqiptarë 
të diasporës i perceptojnë vendet e tyre të lindjes, duke promovuar 
njerëzit dhe mrekullitë e tyre në mënyrën më realiste.

ABI Bank mori pjesë në eventin e përgjegjësisë sociale “Rrathë Dhurues”, 
duke mbështetur  nismën e Fondacionit Global Care Albania për 
zhvillimin e shërbimit të specializuar për 25 fëmijë me aftësi ndryshe, në 
zonën e Bathores. 

Projekt konsiston në ndihmë të komunitetit shkollor të mësuesve dhe 
drejtuesve brenda Shkollës “Naim Frashëri” (një shkollë 9- vjeçare 
Qendër Komunitare në qytetin e Korçës) duke ofruar një mjedis të 
qëndrueshëm krijues, rigjenerues dhe zhvillimor për 106+ fëmijë dhe 
duke lehtësuar veprimtaritë ekstra-kurrikulare sociale/komunitare të 
shkollës, ndërmjet tre brezave: fëmijët e shkollës/vëllezërit e motrat e 
tyre, prindërit, gjyshërit dhe kujdestarët e tjerë të fëmijëve në nevojë.

Ky aktivitet u realizua me femijët e grupit U – 14 përgjatë muajve qershor 
– korrik, me qëllim nxitjen e të rinjve për t’u angazhuar sa më shumë në 
veprimtari sportive.
Projekti kinematografik për dixhitalizimin dhe restaurimin e filmit 
“Mësonjëtorja”   
             
Banka Amerikane e Investimeve mbështeti Arkivin Shtetëror Qëndror 
të Filmit dhe Qëndrën për kulturë dhe art bashkëkohor “Harabel” në 
realizimin e dixhitalizimit dhe restaurimit të filmit “Mësonjëtorja”. Një 
projekt ky me rëndësi të madhe për ruajtjen e trashëgimisë filmike 
shqiptare.

Koncerti i pare recital në Tiranë i artistes së mirënjohur shqiptare 
brenda dhe jashtë vendit. ABI Bank mbeshteti këtë event në cilësinë e 
Gold Sponsor.

Nën moton ABI Loves ART, Banka Amerikane e Investimeve mundësoi 
koncertin në violinë dhe piano nga artistët e mirënjohur Tedi Papavrami 
dhe Maki Okada. Me të ardhurat e mbledhura prej këtij aktiviteti u 
financua bursa e studimit 2024 jashtë vendit për një prej nxënesve më 
të mirë të violinës pranë Liceut Artsitik “Jordan Misja”. Marla Hoxha ishte 
nxënësja e përzgjedhur drejtpërdrejt nga violinisti Tedi Papavrami në 
një konkurs të realizuar në ambientet e Liceut Artistik.

EKIPI I TË AMPUTUARVE 
SHQIPTAR 2019 

PROJEKTI ORIGINAL, NJË 
UDHËTIM PËR TË ZBULUAR 

RRËNJET 

MBËSHTETJE PËR ZHVILLIMIN E 
SHËRBIMEVE TERAPEUTIKE PËR 
25 FËMIJË ME AFTËSI NDRYSHE 

KLUBI ‘GO-3G’ – ZGJOJMË 
MAGJINË E EMOCIONEVE TË 

106+ FËMIJËVE NË NEVOJË

ABI BANK MBËSHTET 
SHOQATËN E BASKETBOLLIT 

DINAMO PËR REALIZIMIN E 
“SUMMER LEAGUE”    

ARKIVI SHTETËROR
QËNDROR I FILMIT

“FINALMENTE ELSA” KONCERT 
NGA ELSA LILA 

ABI BANK MUNDËSOI 
KONCERTIN E TEDI 

PAPAVRAMIT DHE MAKI OKADA

Ankandi “Rrathë Dhurures” i organizuar nga Partners Albania u zhvillua 
për herë të pestë në ndihmë të kauzave të ndryshme sociale, ku ABI 
Bank në mënyrë të vazhdueshme kontribon për komunitetin vendas në 
nevojë.   

Banka Amerikane e Investimeve gjithmonë në mbështetje të projekteve 
që kanë në vëmendje edukimin financiar të brezave të ardhshëm, 
në kuadër të Javës së Parasë, sponsorizoi konkursin nën sloganin 
“Administro paratë e tua, kultivo të ardhmen tënde!”. Klasat e IV-ta të 
vendit mund të merrnin pjesë në këtë konkurs (si klasë) përmes krijimit 
të projekteve me temën e JGP-së.
Nxënësit duhet të angazhoheshin në trajtimin e temës në një projekt 
fizik (në formën e një këndi në ambientet e klasës apo shkollës etj.) ose 
interpretativ (në formën e një shfaqjeje, prezantimi etj.). 
Prezantimi i projektit u bë përmes një videoje të shkurtër. 
Pjesëmarrës në këtë konkurs me projektet e tyre, ishin nxënësit e 
46 klasave të IV-ta, nga 38 shkolla të vendit, të cilët u angazhuan në 
trajtimin e kësaj teme.
U ndanë 3 çmime për secilën nga 3 klasat me projektet më të mira, për 
t’u përdorur për nevojat e klasës fituese.

ABI Bank mbështeti Unionin Turistik Shqiptar, në organizimin e stendës  
së operatorëve turistikë shqiptarë, për një përfaqësim dinjitoz në 
Panairin e Turizmit në Berlin ITB 2023.
Ky është ndër panairet kryesore të turizmit dhe një ndër më të mëdhenjtë 
në botë, me pjesëmarrjen e më shumë se 180 vendeve, 10.000 kompanive 
ekspozuese, 100.000 përfaqësuesve zyrtarë të kompanive turistike dhe 
rreth 200.000 vizitorë.

Banka Amerikane e Investimeve mbështeti dhe mori pjesë në Forumin 
Ndërkombëtar të Turizmit “E ardhmja e Turizmit të Qëndrueshëm 
Mjedisor në Shqipëri” #FESTA.
Pjesë e këtij paneli ishte dhe CEO i ABI Bank Z. Ballta, i cili cilësoi gjatë 
prezantimit të tij se ABI vijon të jetë lider dhe një partner i qëndrueshëm 
në financimin e sektorit të turizmit në vend.

ABI Bank mbështeti këtë aktivitet tregtar e shoqëror në muajin tetor, ku 
përgjatë 4 ditëve në Pallatin e Kongreseve, sheshin “Nënë Tereza” dhe 
sheshin “Italia” u zhvilluan një sërë aktivitetesh argëtuese për femijë e 
të rritur.

“E ARDHMJA PËR FËMIJËT” – ABI 
BANK MBËSHTETI PROJEKTIN NË 

NDIHMË TË FËMIJËVE NË FAMILJET 
E MARGJINALIZUARA NË KORÇË  

JAVA E PARASË - MARS 2023  

PANAIRI I TURIZMIT NE BERLIN 
ITB - MARS 2023

FORUMI NDËRKOMBËTAR I 
TURIZMIT “ E ARDHMJA E 

TURIZMIT TË QËNDRUESHËM 
MJEDISOR NË SHQIPËRI”  

#FESTA 

AUTOMOTIVE FAIR ALBANIA II 

